Төсөл

МОНГОЛ УЛСЫН ХУУЛЬ

2026 оны ... дугаар		 				                               Улаанбаатар 
сарын ...-ны өдөр                                                                                                 хот

ПРОКУРОРЫН ТУХАЙ ХУУЛИЙН ЗАРИМ ХЭСЭГ
ХҮЧИНГҮЙ БОЛСОНД ТООЦОХ ТУХАЙ


1 дүгээр зүйл.Прокурорын тухай хуулийн 46 дугаар зүйлийн 46.8 дахь хэсгийг хүчингүй болсонд тооцсугай.       

2 дугаар зүйл.Энэ хуулийг Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай 2026 оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.




Гарын үсэг

МОНГОЛ УЛСЫН ХУУЛЬ

2026 оны ... дугаар		 				                               Улаанбаатар 
сарын ...-ны өдөр                                                                                                 хот

МОНГОЛ УЛСЫН ҮНДСЭН ХУУЛИЙН
ЦЭЦИЙН ТУХАЙ ХУУЛЬД ӨӨРЧЛӨЛТ 
ОРУУЛАХ ТУХАЙ


1 дүгээр зүйл.Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсгийг доор дурдсанаар өөрчлөн найруулсугай:

“1.Цэцийн есөн гишүүний гурвыг Улсын Их Хурал, гурвыг Ерөнхийлөгч, гурвыг Улсын дээд шүүхийн санал болгосноор Улсын Их Хурал зургаан жилийн хугацаагаар томилно.” 

2 дугаар зүйл.Энэ хуулийг Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай 2026 оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.




Гарын үсэг




Төсөл

МОНГОЛ УЛСЫН ХУУЛЬ

2026 оны ... дугаар		 				                               Улаанбаатар 
сарын ...-ны өдөр                                                                                                 хот

ТӨРИЙН АУДИТЫН ТУХАЙ ХУУЛЬД 
НЭМЭЛТ ОРУУЛАХ 

1 дүгээр зүйл.Төрийн аудитын тухай хуулийн 9 дүгээр зүйлд доор дурдсан агуулгатай 9.3 дахь хэсэг нэмсүгэй:

“9.3.Төрийн аудитын байгууллага Хөгжлийн бодлого, төлөвлөлт, түүний удирдлагын тухай хуульд заасан урт, дунд, богино хугацааны хөгжлийн бодлого, төлөвлөлтийн баримт бичгийн гүйцэтгэлд Монгол Улсын Их Хурлын хяналт шалгалтын тухай хуулийн 17-20 дугаар зүйлд заасан хугацаанд, тус хуульд заасан хүрээний асуудлаар гүйцэтгэлийн аудит хийнэ.”

2 дугаар зүйл.Төрийн аудитын тухай хуулийн 6 дугаар зүйлийн 6.3.2 дахь заалтын “өргөн мэдүүлэх Монгол Улсын жилийн” гэсний дараа “хөгжлийн төлөвлөгөөний болон” гэж нэмсүгэй.

3 дугаар зүйл.Энэ хуулийг Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай 2026 оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.




Гарын үсэг




Төсөл 
МОНГОЛ  УЛСЫН  ХУУЛЬ

2026 оны ... дугаар							                     Улаанбаатар
сарын ...-ны өдөр										хот

ХУУЛЬ ТОГТООМЖИЙН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ

	1 дүгээр зүйл.Хууль тогтоомжийн тухай хуулийн дараах зүйл, хэсгийг доор дурдсанаар өөрчлөн найруулсугай:

1/47 дугаар зүйл:
	
“47 дугаар зүйл.Хууль тогтоомжийн хэрэгжилтийн үр дагаварт 
 				 үнэлгээ хийх байгууллага

47.1.Энэ хуулийн 44.1-д заасны дагуу Улсын Их Хурлын Тамгын газраас Засгийн газрын Хэрэг эрхлэх газар, Улсын Их Хуралд ажлаа шууд хариуцан тайлагнадаг байгууллагад хууль тогтоомжийн хувийг хүргүүлэхдээ хэрэгжилтийг хянах нэгдсэн бүртгэл хөтлөх бөгөөд цахим системээр дамжуулан хяналт тавих, биелэлтийг авах нөхцөлийг хангана.

47.2.Улсын Их Хурлаас баталсан хууль тогтоомжийг хүлээн авсан даруйд Засгийн газрын Хэрэг эрхлэх газар хяналтын хувийн хэрэг нээж, харьяалах хүрээний асуудал эрхэлсэн Засгийн газрын гишүүнд хүргүүлнэ. 

47.3.Энэ хуулийн 47.1, 47.2-т заасан харилцааг Монгол Улсын Их Хурлын хяналт шалгалтын тухай хууль, холбогдох хууль тогтоомж, журмаар нарийвчлан зохицуулна.”

2/49 дүгээр зүйлийн 49.1, 49.2 дахь хэсэг:

“49.1.Улсын Их Хурлаас хийх хууль тогтоомжийн хэрэгжилтийн үр дагаврын үнэлгээг хяналт шалгалтын цаглаварт заасны дагуу хэрэгжүүлэх бөгөөд Улсын Их Хурлын бүрэн эрх, зохион байгуулалт, үйл ажиллагааны журмыг зохицуулж байгаа хууль тогтоомжид үнэлгээ хийх ажлыг Улсын Их Хурлын Тамгын газар холбогдох Байнгын хорооны чиглэлээр гүйцэтгэнэ.
49.2.Улсын Их Хуралд ажлаа шууд хариуцан тайлагнадаг байгууллагын бүтэц, бүрэлдэхүүн, үйл ажиллагааны журмыг зохицуулж байгаа хууль тогтоомжийн үнэлгээг тухайн байгууллага өөрөө гүйцэтгэнэ.”

2 дугаар зүйл.Хууль тогтоомжийн тухай хуулийн 49 дүгээр зүйлийн 49.8 дахь хэсгийн “13.7-д” гэснийг “13.3-т” гэж өөрчилсүгэй.

3 дугаар зүйл.Энэ хуулийг Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай 2026 оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.



Гарын үсэг
Төсөл
МОНГОЛ УЛСЫН ИХ ХУРЛЫН 
ТОГТООЛ

2026 оны ... дугаар	    	          	                        	                             Улаанбаатар                 сарын ...-ны өдөр                                  Дугаар ... 				       хот


Хууль хэрэгжүүлэх арга хэмжээний тухай

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь:

	1.Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай хууль баталсантай холбогдуулан дараах арга хэмжээг авч хэрэгжүүлэхийг Монгол Улсын Засгийн газар /Н.Учрал/-д даалгасугай:

1/““Алсын хараа-2050” Монгол Улсын урт хугацааны хөгжлийн бодлого батлах тухай” Монгол Улсын Их Хурлын 2020 оны 05 дугаар сарын 13-ны өдрийн 52 дугаар тогтоолын 3 дугаар хавсралтыг үр дүнгийн шалгуур үзүүлэлт буюу зорилго, зорилтын шалгуур үзүүлэлт болгон шинэчлэн боловсруулж, Монгол Улсын Их Хурлын 2027 оны хаврын ээлжит чуулганы хугацаанд өргөн мэдүүлэх;

2/эрх зүйн мэдээллийн нэгдсэн системд хууль тогтоомжийг байршуулахдаа хүчин төгөлдөр үйлчилж байгаа хуулийг байнгын үйлчлэлтэй, нэг удаагийн үйлчлэлтэй, хууль дагаж мөрдөх журмын тухай, хууль хүчингүй болсонд тооцох тухай гэсэн ангиллаар нэгтгэн бүртгэж системчлэх;

3/салбарын үндсэн үзүүлэлтүүдийг баталж, хөгжлийн бодлого, төлөвлөлтийн баримт бичгийн төсөл боловсруулахдаа тухайн салбарын үндсэн үзүүлэлтийг өсгөхөд чиглэсэн уялдаа холбоо бүхий бодлого боловсруулж, төлөвлөх тогтолцоо бүрдүүлэх;

4/эдийн засгийн эмзэг байдлын үнэлгээг тогтмол хийж хөгжлийн бодлого, төлөвлөлтийн баримт бичгийн төсөл боловсруулахад харгалзан үзэх тогтолцоог үйл ажиллагаандаа нэвтрүүлэх;

5/Монгол Улсын Их Хурал болон Засгийн газар дахь хууль тогтоомжийг хяналтад авч бүртгэх, тайлагнах, хэрэгжилтийг хянах системийг уялдуулан зохион байгуулах арга хэмжээг авч, 2026 оны намрын ээлжит чуулганы хугацаанд Улсын Их Хуралд танилцуулах.

2.Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Төрийн байгуулалтын байнгын хороо /Б.Жавхлан/, Хууль зүй, хүний эрхийн байнгын хороо /Д.Цогтбаатар/, Эдийн засгийн байнгын хороо /Р.Сэддорж/, -нд тус тус даалгасугай.

3.Энэ тогтоолыг баталсан өдрөөс эхлэн дагаж мөрдсүгэй. 


Гарын үсэг

МОНГОЛ УЛСЫН ХУУЛЬ

2026 оны ... дугаар		 				                               Улаанбаатар 

ХӨГЖЛИЙН БОДЛОГО, ТӨЛӨВЛӨЛТ, ТҮҮНИЙ 
УДИРДЛАГЫН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ 

1 дүгээр зүйл.Хөгжлийн бодлого, төлөвлөлт, түүний удирдлагын тухай хуулийн 13 дугаар зүйлд доор дурдсан агуулгатай 13.4 дэх хэсэг нэмсүгэй: 

“13.4.Засгийн газар Хөгжлийн зорилтот хөтөлбөрийн гүйцэтгэлийн тайланг Улсын Их Хурал хэлэлцэхээс гурван сарын өмнө холбогдох мэдээллийн хамт Улсын Их Хурал, Төрийн аудитын дээд байгууллагад тус тус хүргүүлнэ.” 

2 дугаар зүйл.Хөгжлийн бодлого, төлөвлөлт, түүний удирдлагын хуулийн 16 дугаар зүйлийн 16.2 дахь хэсгийн “өргөн мэдүүлнэ.” гэсний дараа “Ийнхүү өргөн мэдүүлэхдээ Монгол Улсын Их Хурлын хяналт шалгалтын тухай хуулийн 18.6-д заасан чиглэл өгсөн бол түүнийг харгалзан Засгийн газрын үйл ажиллагааны хөтөлбөрийн төслийг боловсруулж өргөн мэдүүлнэ.” гэж, 18 дугаар зүйлийн 18.3 дахь хэсгийн “өргөн мэдүүлж,” гэсний дараа “Төрийн аудитын дээд байгууллагад болон” гэж тус тус нэмсүгэй.

3 дугаар зүйл.Хөгжлийн бодлого, төлөвлөлт, түүний удирдлагын тухай хуулийн дараах хэсгийг доор дурдсанаар өөрчлөн найруулсугай:

		1/13 дугаар зүйлийн 13.1 дэх хэсэг: 

“13.1.Засгийн газар Хөгжлийн зорилтот хөтөлбөрийн хэрэгжилтийн явцын тайланг Монгол Улсын Их Хурлын хяналт шалгалтын тухай хуулийн 18.1.2-т  заасны дагуу Монгол Улсыг хөгжүүлэх таван жилийн үндсэн чиглэлийн гүйцэтгэлээр 5 жил тутам, гүйцэтгэлийн тайланг тухайн баримт бичгийг дуусгавар болохоос зургаан сарын өмнө Улсын Их Хуралд танилцуулна.” 

[bookmark: _GoBack]2/14 дүгээр зүйлийн 14.1 дэх хэсэг: 

“14.1.Засгийн газар Монгол Улсыг хөгжүүлэх таван жилийн үндсэн чиглэлийн гүйцэтгэл, үр дүнг дуусгавар болох оны 6 дугаар сарын 20-ны дотор Монгол Улсын Их Хурлын хяналт шалгалтын тухай хуулийн 18.1-д заасны дагуу Улсын Их Хурлаар хэлэлцүүлнэ. Засгийн газар Монгол Улсыг хөгжүүлэх таван жилийн үндсэн чиглэлийн гүйцэтгэлийн тайланг шаардлагатай мэдээлэл, баримтын хамт дуусгавар болох жилийн 04 дүгээр сарын 05-ны дотор Улсын Их Хурал, Төрийн аудитын дээд байгууллагад тус тус хүргүүлнэ.”

3/16 дугаар зүйлийн 16.1 дэх хэсэг: 

“16.1.Засгийн газар үйл ажиллагааныхаа хөтөлбөрийн гүйцэтгэл, үр дүнг дуусгавар болох оны 05 дугаар сарын 15-ны дотор Монгол Улсын Их Хурлын хяналт шалгалтын тухай хуулийн 18.1-д заасны дагуу Улсын Их Хурлаар хэлэлцүүлнэ. Засгийн газар үйл ажиллагааны хөтөлбөрийн гүйцэтгэлийн тайланг шаардлагатай мэдээлэл, баримтын хамт дуусгавар болох жилийн 04 дүгээр сарын 01-ний дотор Улсын Их Хурал, Төрийн аудитын дээд байгууллагад тус тус хүргүүлнэ.”

4/18 дугаар зүйлийн 18.4 дэх хэсэг: 

“18.4.Засгийн газар Улсын хөгжлийн жилийн төлөвлөгөөний гүйцэтгэлд аудит хийлгэхээр жил бүрийн 02 дугаар сарын 15-ны дотор Төрийн аудитын дээд байгууллагад хүргүүлэх бөгөөд мөн хугацаанд Улсын Их Хурал, Төсвийн тогтвортой байдлын зөвлөлд хүргүүлнэ. Засгийн газар Монгол Улсын Их Хурлын хяналт шалгалтын тухай хуулийн 17.1-д заасан хүрээнд 04 дүгээр сарын 15-ны дотор Улсын Их Хуралд танилцуулна.”

4 дүгээр зүйл.Хөгжлийн бодлого, төлөвлөлт, түүний удирдлагын тухай хуулийн 12 дугаар зүйлийн 12.1 дэх хэсгийн “таван” гэснийг “Монгол Улсын Их Хурлын хяналт шалгалтын тухай хуулийн 19.1.3-т заасны дагуу 10” гэж, 14 дүгээр зүйлийн 14.2 дахь хэсгийн “тус үнэлгээнд үндэслэн” гэснийг “энэ хуулийн 14.1-д заасны дагуу хэлэлцээд шаардлагатай гэж үзвэл” гэж тус тус өөрчилсүгэй. 

5 дугаар зүйл.Энэ хуулийг Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай 2026 оны ... дугаар сарын ...-ны өдрийн хууль хүчин төгөлдөр болсон өдрөөс эхлэн дагаж мөрдөнө.




Гарын үсэг




